
VI. Anuncios

a) Administración autonómica

Consellería do Medio Rural

ANUNCIO do 26 de xaneiro de 2023, do Xurado Provincial de Clasificación 
Montes Veciñais en Man Común de Ourense, polo que se publica a Resolución 
do 10 de xaneiro de 2023 relativa ao acto de conciliación formulado polos 
representantes do monte veciñal en man común Touza e do de Xeixadelo e 
Carballeiras, no concello de Laza.

Examinada a solicitude de deslinde formulada polos representantes do MVMC Touza, 
pertencente á CMMVVMC de Soutelo Verde e Carraxó, e do MVMC Xeixadelo e Carba-
lleiras, pertencente á CMMVVMC de Vilameá, no concello de Laza, resultan os seguintes

Feitos:

Primeiro.  O 8.7.2022 a CMVMC de Soutelo Verde e Carraxó (V32181133) presentou 
unha solicitude (REXEL núm. 2022/1792484) de deslindamento por avinza do MVMC Tou-
za co MVMC Xeixadelo e Carballeiras, no concello de Laza.

Coa solicitude achegou a seguinte documentación:

– Acta de deslindamento do 4.3.2022.

– Memoria e planos.

– Acta de conciliación redactada no Xulgado de Paz de Laza.

– Certificacións de aprobación das respectivas asembleas xerais.

Segundo.  O informe do Servizo de Montes da Xefatura Territorial de Ourense, do 9 de 
novembro de 2022, fai constar que o linde obxecto de revisión e acordo inclúe a extensión 
completa dos límites entre ambos os MVMC.

A configuración espacial do monte, despois da revisión, non varía practicamente do es-
bozo da clasificación, mantense o aspecto orixinal do esbozo da clasificación e atense ao 
disposto nas carpetas fichas:

• Touza de Carraxó e Soutelo Verde: polo río abaixo (Támega) divide primeiro cos ter-
mos de Castro e despois cos de Vilameá ata o muíño da Poula, de onde sobe cara ao 

SO, dividindo co monte de Vilameá polo alto da Pipa e segundo unha lomba que chega á 
Penediña Alta ou Fontiñas, onde xa entra no Monte de Souteliño (...).

• Xeixadelo e Carballeiras de Vilameá: (...) o monte de Souteliño, co que sobe pola val-
gada de Val de Cobras, de EO ata Penediña Alta ou Fontiñas. Neste punto concorre tamén 
o monte Touza de Carraxó e Soutelo Verde, co que baixa cara ao NE segundo unha lomba 
polo alto da Pipa ata baixar ao río Támega polo muíño da Poula.

A superficie do MVMC Touza, co presente deslinde, sería de 782,4526 ha fronte ás 
800 ha do acordo de clasificación, o que supón unha redución do 2,2 %. E a superficie do 
MVMC Xeixadelo e Carballeiras, co presente deslinde, sería de 428,8342 ha fronte ás 456 
ha do acordo de clasificación, o que supón unha redución do 6 %.

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que propón ao Xurado Provincial 
súa aprobación.

Consideracións legais e técnicas:

Primeiro.  Esta resolución dítase o abeiro do artigo 53 do Regulamento para a execu-
ción da Lei 13/1989, do 10 de outubro, de montes veciñais en man común, aprobado polo 
Decreto 260/1992, do 4 de setembro, e de conformidade co disposto na Lei 39/2015, do 1 
de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que hai que seguir no deslindamento entre montes veciñais en man común 
e establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes, do 9 de novembro de 2022, o Xurado Provincial de Montes 
Veciñais en Man Común acordou por unanimidade o día 13 de decembro de 2022:

Aprobar o acto de conciliación acadado polas xuntas reitoras do MVMC Touza, perten-
cente á CMMVVMC de Soutelo Verde e Carraxó, e do MVMC Xeixadelo e Carballeiras, 
pertencente á CMMVVMC de Vilameá, no concello de Laza.

Contra esta resolución, que pon fin a vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veci-
ñais en Man Común de Ourense no prazo dun mes, ou ben directamente recurso con-
tencioso-administrativo perante o Xulgado do Contencioso-Administrativo de Ourense, 
no prazo de dous meses contados desde o día seguinte ao desta notificación, de acordo 
co disposto nos artigos 123 e 124 da Lei 39/2015, do 1 de outubro, do procedemento 
administrativo común das administracións públicas, e nos artigos 8 e 46 da Lei 29/1998, 
do 13 de xullo, reguladora da xurisdición contencioso-administrativa.

Ourense, 26 de xaneiro de 2023

Luis Jorge Álvarez Ferro 
Presidente do Xurado Provincial de Clasificación 
de Montes Veciñais en Man Común de Ourense

Deslinde CMVMC Carraxo e Soutelo Verde - CMVMC de Vilameá

!( Puntos del deslinde

Línea de deslinde

Autor:

Rafael Altamirano Cabeza
Ingeniero de Montes (Colegiado Nº: 2.104)

Fecha: 2022
PLANO DE DESLINDE ENTRE EL MVMC TOUZA (SOTELO VERDE)

Y EL MVMC XEIXADELO E CARBALLEIRAS (VILAMEÁ)

ESCALA 1:5.000

0 125 25062,5
Meters

(T.M. Laza, Ourense).

Punto Lugar X Y

0 Auxiliar: Cortafuegos 624124,95 4657694,48

1 Val das Cobras ou Peneidiña Alta 624173,68 4657841,06

2 Val das Cobras: calle - cortafuegos 624203,62 4657912,97

3 Val das Cobras: calle - cortafuegos 624288,13 4658016,10

4 Val das Cobras: calle - cortafuegos 624298,90 4658042,75

5 Val das Cobras: calle - cortafuegos 624315,15 4658192,61

6 Val das Cobras: calle - cortafuegos 624317,15 4658226,38

7 Val das Cobras: calle - cortafuegos 624364,07 4658330,42

8 Val das Cobras: cruce pista forestal - cortafuegos 624480,86 4658547,70

9 Val das Cobras: calle - cortafuegos 624533,42 4658579,82

10 Val das Cobras: cruce con pista forestal 624573,09 4658592,48

11 Val das Cobras: calle - cortafuegos 624678,23 4658590,05

12 Val das Cobras: cruce con pista forestal 624808,93 4658607,81

13 Alto da Pipa 625013,12 4658737,29

14 Cortafuegos 625034,56 4658823,07

15 Cruce pista forestal - cortafuegos 625100,82 4658967,06

16 A Pipa 625145,36 4659048,84

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 5 de xuño de 2023, do Xurado Provincial de Clasificación de Montes 
Veciñais en Man Común de Ourense, polo que se publica a Resolución do 17 
de marzo de 2023, relativa á revisión do esbozo formulada polos representantes 
do monte veciñal en man común Touza, pertencente á Comunidade de Montes 
Veciñais en Man Común de Soutelo Verde e Carraxoó, no concello de Laza 
(Ourense).

Unha vez examinada a solicitude de revisión de esbozo formulada polos representantes 
do monte veciñal en man común (MVMC) Touza, pertencente á Comunidade de Montes 
Veciñais en Man Común (CMVMC) de Soutelo Verde e Carraxoó, no concello de Laza, 
resultan os seguintes feitos:

Primeiro.  O 8.7.2022, a CMVMC de Soutelo Verde e Carraxoó presentou unha solici-
tude (Rexel núm. 2022/1792554) de revisión de esbozo do MVMC Touza, no concello de 
Laza.

Coa solicitude achegaron a seguinte documentación:

– Certificación do Acordo da Asemblea Xeral do 26.4.2022.

– Memoria e planos.

– Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 9 de novembro de 2022, en relación coa citada solicitude. Nel indícase que 
o perímetro obxecto de revisión inclúe o perímetro lindeiro con particulares que non son 
montes veciñais en man común, pero tendo en conta a linde coa Comunidade de Montes 
Veciñais do MVMC Xeixadelo e Carballeiras de Vilameá, coa que concorre tamén un pro-
cedemento de deslindamento.

A superficie do MVMC Touza, unha vez revisado o esbozo, sería de 782,45 ha, fronte ás 
800 ha do acordo de clasificación, o que supón unha redución do 2,2 %.

Tendo en conta o anterior, emítese informe favorable da revisión do esbozo do MVMC 
Touza.

Consideracións legais e técnicas:

A Lei 7/2012, do 28 de xuño, de montes de Galicia, na súa disposición transitoria décimo 
terceira, establece o procedemento de revisión de esbozos de montes veciñais en man 
común. 

De acordo con ela, os esbozos de montes veciñais integrados nun expediente que, pola 
súa antigüidade, non reúnan as características de fiabilidade e precisión que exixen as no-
vas técnicas topográficas poderán ser obxecto de revisión axustándoos e completándoos 
con aqueles datos e documentos que se consideren necesarios, en particular os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 9 de novembro de 2022, o Xurado Provincial de 
Clasificación de Montes Veciñais en Man Común acordou por unanimidade, o día 27 de 
febreiro de 2023:

Aprobar a proposta de revisión do esbozo do MVMC Touza, pertencente á CMVMC de 
Soutelo Verde e Carraxoó, no concello de Laza.

Ourense, 5 de xuño de 2023

Luis Jorge Álvarez Ferro 
Presidente do Xurado Provincial de Clasificación 
de Montes Veciñais en Man Común de Ourense 

Línea de deslinde MVMC Touza - MVMC Carraxó e O Santo

Deslinde Vilamea - Soutelo verde

!( Puntos del deslinde

Línea de deslinde 

Montes colindantes

CMVMC  DE NOCELO CON BALDRIZ

CMVMC LAZA, SOUTELIÑO E CIMADEVILA

CMVMC NOCELO DA PENA E AS MERCEDES

LOCALIZACIÓN: LAZA. OURENSE.
PERTENENCIA: CARRAXO E SOUTELO VERDE

DATA: 2022   ESCALA 1:10.000

0 120 240 360 48060
Meters¹SISTEMA DE PROYECCIÓN

Datum ETRS89. Proyección UTM. Zona N Huso 29.

PLANO 2 :
REVISIÓN DE ESBOZO - SITUACIÓN CATASTRAL

AUTOR:

Ingeniero de Montes

Rafael Altamirano Cabeza

REVISIÓN DEL ESBOZO DE CLASIFICACIÓN 
MVMC TOUZA (CARRAXO E SOUTELO VERDE)Revisión esbozo clasificación MVMC Touza

Parcelas fuera del croquis de clasificación

LOCALIZACIÓN: LAZA. OURENSE.
PERTENENCIA: CARRAXO E SOUTELO VERDE DATA: 2022       ESCALA 1:10.000

0 140 280 420 56070
Meters¹SISTEMA DE PROYECCIÓN

Datum ETRS89. Proyección UTM. Zona N Huso 29.

PLANO 3 :
REVISIÓN DE ESBOZO - SITUACIÓN FINAL

AUTOR:

Ingeniero de Montes

Rafael Altamirano Cabeza

REVISIÓN DEL ESBOZO DE CLASIFICACIÓN 
MVMC TOUZA (CARRAXO E SOUTELO VERDE)

Revisión esbozo clasificación MVMC Touza


